
				இப்பக்கம் மெய்ப்பு பார்க்கப்படவில்லை
துறவறவியல் அதிகாரம் 26

தினற்பொருட்டால் கொல்லாது உலகு எனின், யாரும் விலைப்பொருட்டால் ஊன் தருவார் இல். 256 உலகத்தார் உண்பதற்காக உயிர்களைக் கொல்லாமல் இருப்பார்கள் என்றால், மாமிசத்தை விலைக்கு விற்பதற்காக எவரும் முன் வர மாட்டார்.

உண்ணாமை வேண்டும், புலால்அல்-பிறிது ஒன்றன் புண், அது உணர்வார்ப் பெறின். 257 மாமிசம் என்பது, ஓர் உயிரைக் கொன்றதால் உண்டான புண் ஆகும். அதை உணர்ந்தவர் மாமிசத்தை உண்ணாமல் விலக்கி விடுவர்.

செயிரின் தலைப்பிரிந்த காட்சியார் உண்ணார்,

உயிரின் தலைப்பிரிந்த ஊன். 258 ஒர் உயிரில் இருந்து பிரிந்து வந்த உடலான மாமிசத்தைத் தெளிந்த அறிவுடையோர் உண்ண

மாட்டார்.

அவி சொரிந்து ஆயிரம் வேட்டலின், ஒன்றன் உயிர் செகுத்து உண்ணாமை நன்று. 259 நெய் முதலான பொருளைத் தீயிலே கொட்டி, ஆயிரம் யாகங்கள் செய்வதைவிட, ஒரு பிராணியின் உயிரைக் கொன்று தின்னாமல் இருப்பது நல்லது.

கொல்லான், புலாலை மறுத்தானைக் கைகூப்பி, எல்லா உயிரும் தொழும். 260 எந்த உயிரையும் கொல்லாமலும், மாமிசத்தை உண்ணாமலும் வாழ்கின்றவனை, உலகத்தில் உள்ள அனைத்து உயிர்களும் கைகூப்பி வணங்கும்.

